
1. Անհրաժեշտությունը.
Նախագծի ընդունումը բխում է Հեծանվային սպորտի օլիմպիական մանկապատանեկան մարզադպրոց պետական ոչ առևտրային կազմակերպության պարապունքները բարելավելու և միջազգային չափորոշիչներին համապատասխանող մարզագույք ունենալու և արդյունավետ մարզումներ կազմակերպելու միջոցով միջազգային մրցաշարերում լավագույնս հանդես գալու անհրաժեշտությունից։
1. Խնդիրները և կարգավորման նպատակը.
Հայաստանում մանկապատանեկան սպորտի, մասնավորապես հեծանվային սպորտի զարգացման նպատակով ստացվել է Հայաստանի Հանրապետությանը՝ Հրաժարում հօգուտ պետության թիվ 05100011/110722/0027965 մաքսային հայտարարագրով մաքսային ընթացակարգով հանձնված` 6.314.000 դրամ մաքսային արժեքով 110կգ բրուտտո քաշով երկանիվ հեծանիվները «Pinarello GAN 105»՝ 2 հատ, «Pure Fix»՝ 1 հատ, «Time»՝ 1 հատ, «Trek» 1 հատ, «Felt» 1 հատ, «Peugeot» 1 հատ և հեծանիվի իրանները «Time»՝ 1 հատ, «BMC» 1 հատ, «Felt»՝ 2 հատ, «Giant»՝ 2 հատ գույք (այսուհետ գույք) «Մաքսային կարգավորման մասին» Հայաստանի Հանրապետության օրենքի 143-րդ հոդվածի համաձայն`  «Հրաժարում՝ հօգուտ պետության» մաքսային ընթացակարգով ձևակերպված ապրանքները հանձնվում են Հայաստանի Հանրապետությանը: Պետությանը հանձված ապրանքները ենթակա են տնօրինման մաքսային մարմինների կողմից: «Հրաժարում՝ հօգուտ պետության» մաքսային ընթացակարգով ձևակերպված ապրանքները փոխանցվում են Հայասատանի Հանրապետության Կառավարության կողմից` պետությանը հանձնված գույքի իրացման, ոչնչացման կամ վերամշակման գործընթացն իրականացնելու համար լիազորված պետական մարմին: ՀՀ կառավարության 2015 թվականի օգոստոսի 6-ի թիվ 892-Ն որոշման համաձայն` «Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին է ճանաչվել Հայաստանի Հանրապետության ֆինանսների  նախարարությունը /իրավահաջորդ` ՀՀ պետական եկամուտների կոմիտե/: Օրենքի 145-րդ հոդվածի 1-ին մասի համաձայն` Կոմիտեն իրավունք ունի պետական սեփականությանը փոխանցված ապրանքները անհատույց փոխանցելու շահագրգիռ պետական մարմիններին և կազմակերպություններին` Կառավարության որոշման հիման վրա: 
Կոմիտեն  «Հայաստան» Համահայկական Հիմնադրամի կողմից «Հրաժարում՝ հօգուտ պետության» մաքսային ընթացակարգով ձևակերպված ապրանքները հանձնում է Հեծանվային սպորտի օլիմպիական մանկապատանեկան մարզադպրոց պետական ոչ առևտրային կազմակերպության` հետագա տնօրինման նպատակով:
1. Տվյալ բնագավառում իրականացվող քաղաքականությունը 

Նախարարությունը, նկատի ունենալով, որ «հեծանվային սպորտի օլիմպիական մանկապատանեկան մարզադպրոց»  պետական ոչ առևտրային կազմակերպությունը հեծանիվների խիստ կարիք ունի և հիմք ընդունելով «հրաժարում՝ հօգուտ պետության»  մաքսային ընթացակարգով ձևակերպված փաստաթղթերը, շահագրգիռ գերտեսչական մարմինների քննարկմանն է ներկայացրել Հեծանվային սպորտի օլիմպիական մանկապատանեկան մարզադպրոց պետական ոչ առևտրային կազմակերպությանը սեփականության իրավունքով գույք հանձնելու մասին» Հայաստանի   Հանրապետության կառավարության որոշման նախագիծը: Բարձրակարգ մարզագույք հանդիսացող և միջազգային ստանդարտներին համապատասպան  հեծանիվների ձեռք բերումը հնարավորություն կտա բարձր մակարդակի մարզումներ կազմակերպելու և մրցունակ դառնալու միջազգային մրցաշարերում:
Հեծանվային սպորտի օլիմպիական մանկապատանեկան մարզադպրոց պետական ոչ առևտրային կազմակերպությանը սեփականության իրավունքով գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման  մարմնի  բյուջեում ծախսերի և եկամուտների էական ավելացում կամ նվազեցում չի սպասվում:
1. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
Հեծանվային սպորտի օլիմպիական մանկապատանեկան մարզադպրոց պետական ոչ առևտրային կազմակերպությանը սեփականության իրավունքով գույք հանձնելու մասին» Հայաստանի Հանրապետության կառավարության որոշման նախագիծը բխում է ՀՀ Կառավարության 2021-2026թթ. ծրագրի «Սպորտ բաժնում ամրագրված ծրագրերից, մասնավորապես նախաբանից, 1-ից  4-րդ  պարբերություններից՝ այն է  Հայաստանի Հանրապետությունում ֆիզիկական կուլտուրայի և սպոտի զարգացումը, միջազգային մրցասպարեզում մարզական նվաճումներ գրանցելը  խրախուսելը, մարզական ֆեդերացիաի  գործունեությանը աջակցելը: 
1. [bookmark: _GoBack]Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։
1. Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում կապահովվի  «Հեծանվային սպորտի օլիմպիական մանկապատանեկան մարզադպրոց» պետական ոչ առևտրային կազմակերպության անխափան պարապունքների և մրցումների կազմակերպումը, առավել պարապողների ներգրավումը ուսումնամարզական գործընթացին: 
